
A.L.  289 ta’ l-2010

ATT DWAR SERVIZZI TA’ L-IVVJAĠĠAR U TAT-
TURIŻMU GĦAL MALTA

(KAP. 409)

Regolamenti ta’ l-2010 li jemendaw ir-Regolamenti dwar 
Attivitajiet Turistiċi (Disposizzjonijiet Ġenerali)

BIS-SAĦĦA tas-setgħat mogħtija bl-artikolu 47 ta’ l-Att dwar 
Servizzi ta’ l-Ivvjaġġar u tat-Turiżmu għal Malta, il-Prim Ministru 
bir-rakkomandazzjoni ta’ l-Awtorita tat-Turiżmu ta’ Malta, għamel 
ir-regolamenti li ġejjin:-

1.  It-titolu ta’ dawn ir-regolamenti hu Regolamenti ta’ 
l-2010 li jemendaw ir-Regolamenti dwar Attivitajiet Turistiċi 
(Disposizzjonijiet Ġenerali), u għandhom jinqraw u jiftiehmu 
ħaġa waħda mar-Regolamenti ta’ l-2002 dwar Attivitajiet Turistiċi 
(Disposizzjonijiet Ġenerali), hawn iżjed ‘il quddiem imsejħa “ir-
regolamenti prinċipali”.

2.  Fit-tifsira “stabbilimenti għall-akkomodazzjoni turistika”, 
minnufih wara l-kliem “postijiet għall-btala” għandhom jiżdiedu 
l-kliem “u kull post ieħor ta’ akkomodazzjoni li jintuża bħala 
akkomodazzjoni għat-turisti, kemm fuq bażi temporanja kemm 
permanenti, kif l-Awtorità tista’ raġonevolment tfisser li jaqgħu taħt 
dawn ir-regolamenti”.

3.  Ir-regolament 3 tar-regolamenti prinċipali għandu jiġi 
emendat kif ġej:-

(a)  is-subregolament (1) tiegħu, għandu jiġi sostitwit 
kif ġej:

“(1) Qabel ma tinbeda xi attività turistika, 
l-operatur għandu japplika għand l-Awtorità għal 
liċenza.  L-Awtorità għandha toħroġ liċenza għall-
attività turistika rilevanti jekk tkun sodisfatta li:

(a)  il-ħruġ ta’ din il-liċenza jkun konformi 
mal-policy tat-turiżmu li tkun fis-seħħ;

(b)  l-applikant ikun persuna adatta u 
idoneja, u ta’ karattru tajjeb;

(ċ)  l-applikant ikollu l-kwalifiki, kompetenzi 
u esperjenza rilevanti  kif applikabbli  bid-
disposizzjonijiet ta’ l-Att, ta’ dawn ir-regolamenti 
jew ta’ regolamenti applikabbli oħra u li tinġieb 
prova dwarhom b’ċertifikati, u attestazzjonijiet 
rilevanti, jew l-ekwivalenti tagħhom kif permess 
bil-liġi;

(d)  il-postijiet minn fejn l-attività turistika 
rilevanti tkun konformi mad-disposizzjonijiet ta’ 
l-Att, regolamenti magħmulin hawn iżjed ‘l isfel u 
kull ħaġa li tapplika meħtieġa bil-liġi u li tkun fis-
seħħ f’dak iż-żmien.”;

(b)  fis-subregolament (2), minflok il-kliem “l-applikant 
ikun meħtieġ“ għandhom jidħlu l-kliem “l-applikant ikun 
meħtieġ ukoll”; u 

(ċ) minnufiħ wara s-subregolament (2), għandu jiżdied 
is-subregolament ġdid li ġej:

“(3)  Ċertifikat ta’ Konformità fit-Turiżmu għandu 
jinħareġ mill-Awtorità jekk tkun sodisfatta li:

(a)  l-iżvilupp jew it-titjib fil-livell ikun 
konformi mal-policies tat-turiżmu stabbiliti;

(b)  il-pjanti għall-iżvilupp jew għat-titjib 
fil-livell ikunu konformi mar-regolamenti u ma’ 
kull linji gwida li jistgħu jiġu stabbiliti u pubblikati 
minn żmien għal żmien mill-Awtorità;

(ċ) jinħareġ Ċertifikat tal-Linji Gwida 
fid-Disinn tat-Turiżmu mill-Awtorità sakemm 
l-applikant jippreżenta l-pjanti finali tal-proġett 
wara konsultazzjoni ma’ l-Awtorità ta’ Malta dwar 
l-Ambjent u l-Ippjanar.”.

4.  Ir-regolament 4 tar-regolamenti prinċipali għandu jiġi 
emendat kif ġej:-

(a)  fis-subregolament (1), minnufih wara l-kliem 
“mal-ħtiġiet” għandhom jiżdiedu l-kliem “rilevanti għal dik 
l-attività turistika”;

(b)  fis-subregolament (3) minflok il-kliem “raġonevoli 
u ġustifikata” għandhom jidħlu il-kliem “raġonevoli, 
ġustifikata u proporzjonali”; u

(ċ) fis-subregolament (4)(d) minflok il-kliem “skopijiet 
ta’ l-Att jew” għandhom jidħlu il-kliem “skopijiet ta’ l-Att u”.

5.  Ir-regolament 5 tar-regolamenti prinċipali għandu jiġi 
sostitwit b’dan li  ġej:-

“5. Mingħajr preġudizzju għall-obbligi ta’ l-Awtorità 
kif hemm fl-Att dwar is-Servizzi li jingħataw fis-Suq Intern, 
l-operatur taÏ attività turistika għandu jara li jġib kull permess 
ieħor, liċenza jew awtorizzazzjoni meħtieġa taħt kull liġi 
oħra.”.

6.  Minnufih wara regolament 5 tar-regolamenti prinċipali 
għandu jiżdied dan ir-regolament ġdid li ġej:-

5A.  (1)  L-applikazzjonijiet għal liċenza biex 
tmexxi attività turistika għandhom isiru fuq il-formola 
ta’ applikazzjoni adatta maħruġa mill-Awtorità għal 
dak l-iskop, flimkien ma’ kull dokumentazzjoni oħra 
meħtieġa b’dawn ir-regolamenti, bil-linji gwida ta’ 
implimentazzjoni ta’ l-Awtorità jew dik stabbilita fil-
formola ta’ applikazzjoni. 

    (2)  L-Awtorità tista’, meta tkun qegħda 
tiżgura jekk applikant ikunx  jissodisfa r-rekwiżiti għal 
liċenza, titlob u tagħmel intervista ma’ dak l-applikant 
jew titlob u tagħmel spezzjonijiet tal-postijiet li 
għandhom jintużaw għall-attività turistika li ssir 
applikazzjoni għaliha, u l-applikant għandu jilqa’ dawk 
it-talbiet mingħajr dewmien.

    (3)  Kull applikant għandu, flimkien mal-
formola tal-applikazzjoni ppreżentata lill-Awtorità, 
iħallas kull ħlas għall-applikazzjoni rilevanti lill-
Awtorità.

Jemenda r-regolament 
4 tar-regolamenti 
prinċipali.

Jemenda r-regolament 
5 tar-regolamenti 
prinċipali.
Kap 500.

Żieda tar-regolament 
ġdid 5A tar-
regolamenti prinċipali.

“Preżentata u 
pproċċessar 
tal-applikaz-
zjonijet.

(4)  L-Awtorità għandha, mingħajr dewmien, 
tagħti riċevuta tal-formola ta’ l-applikazzjoni u tal-ħlas 
għall-applikazzjoni permezz ta’ ittra lill-applikant li fiha 
tispeċifika:

(a)  il-perjodi imsemmija fis-subregolament 
(6) u s-subregolament (7) li fihom l-Awtorità 
għandha tiddeċiedi l-applikazzjoni;

(b)  il-proċedura li biha jista’ jiġi appellat 
ċħid li tinħareġ liċenza  mill-Awtorità kif hemm fl-
Att; u

(ċ)  li applikant ma għandux jitqies li tkun 
inħarġitlu liċenza meta l-Awtorità ma tiddeċidix il-
formola għall-applikazzjoni fil-perjodi imsemmija 
fis-subregolamenti (6) u (7).

(5)  Fil-każ ta’ formola ta’ applikazzjoni li ma 
tkunx kompluta, l-Awtorità għandha, mingħajr dewmien, 
tinforma lill-applikant li għandu jipprovdi informazzjoni 
jew dokumentazzjoni addizzjonali, jew li jkun hemm 
bżonn li jsiru intervisti jew spezzjonijiet kif imsemmija 
fis-subregolament (2), u li l-Awtorità m’ghandhiex 
tibda tipproċessa l-applikazzjoni, jew tipproċedi għall-
istadju li jkun imiss fl-ipproċessar tal-applikazzjoni, 
skond il-każ, kemm-il darba l-Awtorità ma tirċevix il-
formola għall-applikazzjoni mimlija kif imiss jew id-
dokumentazzjoni meħtieġa:

Iżda formola għall-applikazzjoni m’ghandiex 
tkun meqjusa li tkun mimlija kif imiss kemm-il 
darba l-Awtorità ma tirċevix id-dokumentazzjoni 
kollha mitluba li tiġi ppreżentata mal-formola għall-
applikazzjoni jew iċ-ċertifikazzjoni ta’ konformità 
bir-rekwiżiti kollha, inkluża konformità kif stabbilita 
permezz ta’ intervisti jew l-ispezzjonijiet imsemmija fis-
subregolament (2).

(6)  L-Awtorità għandha tiddeċiedi jekk għandhiex 
toħroġ liċenza, fi żmien ħamsa u erbgħin ġurnata mid-
data li tirċievi l-formola għall- applikazzjoni mimlija kif 
imiss.

(7)  Il-perjodu imsemmi fis-subregolament (5) 

jista’, qabel ma jiskadi il-perjodu rilevanti, jiġi imġedded 
mill-Awtorità għal perjodu ieħor ta’ mhux iżjed minn 
sittin ġurnata.  Dik l-estensjoni u r-raġunijiet għaliha 
għandhom jiġu avżati lill-applikant mingħajr dewmien.

(8) Meta l-Awtorità ma tkunx għadha iddeċidiet 
jekk toħroġx liċenza lil applikant, fil-perjodi msemmija 
fis-subregolament (6), jew fil-perjodu estiż imsemmi fis-
subregolament (7), dak l-applikant m’għandux jitqies,  
għal kull skop tal-liġi, li jkollu liċenza.”.

7.   Minnufih wara s-subregolament (3) tar-regolament 6 tar-
regolamenti prinċipali, għandu jiżdied dan is-subregolament ġdid li 
ġej:-

“(4)  L-Awtorità għandha tipproċessa talbiet għall-
approvazzjonijiet kif imsemmi fis-subregolamenti (1) u (3) 
mingħajr dewmien u f’kull każ fi żmien tletin ġurnata mill-
ġurnata li tirċievi l-applikazzjoni.”.

8.  Ir-regolament 12 tar-regolamenti prinċipali għandu jiġi 
emendat kif ġej:-

(a)  ir-regolament kollu għandu jiġi renumerat mill-
ġdid bħala subregolament (1) tar-regolament; u

(b)  minnufih wara subregolament (1) kif renumerat 
mill-ġdid, għandu jiżdied dan is-subregolament ġdid li ġej:-

“(2)  Kull detentur ta’ liċenza ta’ attivita turistika 
għandu jinforma lill-Awtorità mingħajr dewmien b’kull 
tibdil fl-attività turistika tiegħu li jirriżulta, jew li 
x’aktarx jirriżulta f’tibdil fil-kundizzjonijiet tal-liċenza 
tiegħu.”

9.  Fis-subregolament (1) tar-regolament 14 tar-regolamenti 
prinċipali, minflok il-kliem “Detentur ta’ liċenza’” għandhom 
jidħlu l-kliem “Mingħajr preġudizzju għal kull liġi oħra li tapplika, 
inklużi liġijiet li jirrigwardjaw bejgħ mill-bogħod, drittijiet tal-
konsumatur u l-Att dwar is-Servizzi li jingħataw fis-Suq Intern, 
id-detentur ta’ liċenza”.

10.  Ir-regolament 15 tar-regolamenti prinċipali għandu jiġi 
emendat kif ġej:-

Jemenda r-regolament 
6 tar-regolamenti 
prinċipali.

Jemenda r-regolament 
12 tar-regolamenti 
prinċipali.

Jemenda regolament 
14 tar-regolamenti 
prinċipali.

Jemenda regolament 
15 tar-regolamenti 
prinċipali.

(a)  fis-subregolament (1), minflok il-kliem “Ħadd ma’ 
jista’” għandhom jidħlu l-kliem “Mingħajr preġudizzju għal 
kull regolamenti oħra applikabbli, ħadd ma’ għandu”;

(b)  minnufih wara subregolament (3), għandu jiżdied 
dan is-subregolament ġdid li ġej:-

“(3A) Applikazzjonijiet għal-liċenzi taħt dan ir-
regolament għandhom jiġu proċessati mill-Awtorità kif 
hemm fid-disposizzjonijiet tar-regolament 5A.”; u

(ċ) is-subregolament (5), għandu jiġi sostitwit b’dan li 
ġej:-

“(5) Liċenza tista’ tiġi mogħtija soġġetta għal dawk 
it-talbiet, kondizzjonijiet, limitazzjonijiet u esklużjonijiet 
li l-Awtorità tista’ tqis neċessarji, adatti u proporzjonali 
skond kif hemm fl-Att u f’regolamenti magħmulin taħt 
l-Att.”. 


